
Panchapanchashannamasthala Stotram

પઞ્ચપઞ્ચાશન્નામસ્થલસ્તોત્રમ્

ભગવાનુવાચ -

સર્વગઃ સર્વભૂતોઽહં ન હિ કિઞ્ચિન્મયા વિના ।
ચરાચરે જગત્યસ્મિન્વિદ્યતે કુરુસત્તમ॥ ૯॥
તથાપિ યેષુ સ્થાનેષુ ચિન્તનીયોઽહમર્જુન  ।
સ્તોતવ્યો નામભિર્યૈસ્તુ શ્રૂયતાં તદ્વદામિ તે॥ ૧૦॥
પુષ્કરે પુણ્ડરીકાક્ષં ગયાયાં ચ ગદાધરમ્ ।
લોહદણ્ડે તથા વિષ્ણું સ્તુવંસ્તરતિ દુષ્કૃતમ્॥ ૧૧॥
કામાખ્યે કુમારં નેપાલે લોકભાવનં
રાઘવં ચિત્રકૂટે તુ પ્રભાસે દૈત્યસૂદનમ્ ।
વૃન્દાવને ચ ગોવિન્દં મા સ્તુવન્પુણ્યભાગ્ભવેત્॥ ૧૨॥
મન્દોદપાને વૈકુણ્ઠં માહન્ત્રે ચાચ્યુતં વિભું
જયં જયન્ત્યાં તદ્વચ્ચ જયન્તં હસ્તિનાપુરે ।
વારાહં કર્દમાલે તુ કાશ્મીરે ચક્રપાણિનમ્॥ ૧૩॥
જનાર્દનં ચ કુબ્જામ્રે મથુરાયાં ચ કેશવમ્ ।
કુબ્જકે શ્રીધરં તદ્વદ્ગઙ્ગાદ્વારે  સુરોત્તમમ્॥ ૧૪॥
શાલગ્રામે મહાયોગિં  હરિં  ગોવર્ધનાચલે ।
પિણ્ડારકે ચતુર્બાહું  શઙ્ખોદ્ધારે  ચ શઙ્ખિનમ્ ॥ ૧૫॥
વામનં ચ કુરુક્ષેત્રે યમુનાયાં ત્રિવિક્રમં
વનમાલં ચ કિષ્કિન્ધાયાં દેવં રૈવતકે દ્વિજ
કાશીજલે મહાયોગં દેવં ચામિતતેજસં
વૈશાખયૂપે અજિતં વિરજાયાં વિપ્રપ્રિયમ્ ।
વિશ્વેશ્વરં તથા શોણે કપિલં પૂર્વસાગરે॥ ૧૬॥
શ્વેતદ્વીપપતિં  ચાપિ ગઙ્ગાસાગરસઙ્ગમે   ।

ભૂધરં દેવિકાનદ્યાં પ્રયાગે ચૈવ માધવમ્॥ ૧૭॥
નરનારાયણાખ્યં ચ તથા બદરિકાશ્રમે ।
સમુદ્રે દક્ષિણે સ્તવ્યં પદ્મનાભેતિ ફાલ્ગુન॥ ૧૮॥
દ્વારકાયાં તથા કૃષ્ણં સ્તુવંસ્તરતિ દુર્ગતિમ્ ।
રામં નામ મહેન્દ્રાદ્રૌ હૃષીકેશં તથાર્બુદે॥ ૧૯॥
અશ્વતીર્થે હયગ્રીવં વિશ્વરૂપં હિમાચલે ।
નૃસિંહં   કૃતશૌચે ચ વિપાશાયાં દ્વિજપ્રિયમ્॥ ૨૦॥
નૈમિષે યજ્ઞપુરુષં જમ્બૂમાર્ગે તથાચ્યુતમ્ ।
અનન્તં સૈન્ધવારણ્યે દણ્ડકે શાર્ઙ્ગધારિણમ્ ॥ ૨૧॥
ઉત્પલાવર્તકે શૌરિં  નર્મદાયાં શ્રિયઃપતિમ્ ।
દામોદરં રૈવતકે નન્દાયાં જલશાયિનમ્॥ ૨૨॥
સર્વયોગેશ્વરં ચૈવ સિન્ધુસાગરસઙ્ગમે  ।
સહ્યાદ્રૌ દેવદેવેશં વૈકુણ્ઠં માગધે વને॥ ૨૩॥
સર્વપાપહરં વિન્ધ્યે ઉડ્રેષુ  પુરુષોત્તમમ્ ।
હૃદયે ચાપિ કૌન્તેય પરમાત્માનમાત્મનઃ॥ ૨૪॥
વટે વટે વૈશ્રવણં ચત્વરે ચત્વરે શિવમ્ ।
પર્વતે પર્વતે રામં સર્વત્ર મધુસૂદનમ્॥ ૨૫॥
નરં ભૂમૌ તથા વ્યોમ્નિ કૌન્તેય ગરુડધ્વજમ્ ।
વાસુદેવં ચ સર્વત્ર સંસ્મરઞ્જ્યોતિષાં પતિમ્॥ ૨૬॥
અર્ચયન્પ્રણમંસ્તુ ત્વં સંસ્મરંશ્ચ ધનઞ્જય ।
એતેષ્વેતાનિ નામાનિ નરઃ પાપૈઃ પ્રમુચ્યતે॥ ૨૭॥
સ્થાનેષ્વેતેષુ મન્નામ્નામેતેષાં પ્રીણનં નરઃ ।
દ્વિજાનાં પ્રીણનં કૃત્વા  સ્વર્ગલોકેઽભિજાયતે॥ ૨૮॥
ઇતિ વિષ્ણુધર્મેષુ ષટ્ત્રિંશોઽધ્યાયાન્તર્ગતં    શ્રીકૃષ્ણપ્રોક્તં

પઞ્ચપઞ્ચાશન્નામસ્થલસ્તોત્રં સમ્પૂર્ણમ્ ।

